
TICONDZISO TEKUMAKA 
 
1.  Bahlolwa abangaphendvuli imibuto lengetulu kwamunye ngeluhlobo lolufanako   

lwebhalo. 
2. Uma umhlolwa abhala timphendvulo letimbili bese kutfolakala kutsi leyekucala 

iliphutsa bese kutsi leyesibili iliciniso, akumakwe imphendvulo yekucala kuyekelwe 
yesibili. 

3. Nangabe timphendvulo tingahambisani netinombolo temibuto. Maka ulandzele 
imemorandamu. 

4. Nangabe liphutsa lelupelomagama litsikameta inshokutsi, unganiki limaki. Nangabe 
liphutsa lelupelomagama lingayitsikameti inshokutsi nika limaki. 

5. Ngabe umhlolwa angasebentisi bokhulunyiwe njengobe ayaliwe, ungamjezisi. 
6. Emibutweni levulekile, akunganikwa emamaki etimphendvulweni tabo CHA/ 

YEBO/  NGIYAVUMA/ ANGIVUMI. Sizatfu/ kwesekela/ kufakazela imphendvulo 
ngiko lokumele kunakwe. 

7. Akunganikwa emamaki etimphendvulweni tabo LICINISO/ EMANGA/ LIPHUTSA/ 
NGUMBONO. Sizatfu/ kwesekela/ kufakazela imphendvulo ngiko lokumele 
kunakwe. 

 
 
SIGABA A:  INOVELI 

  

 
UMBUTO 1:  KWASHA TIKHOTSA – LL Dlamini   
 
Budlelwano lobukhona phakatsi kwaMswati wesibili nebanakabo. 
 
Setfulo/Singeniso 
Bahlolwa bachaza sihloko. Bangachaza ngebudlelwane lobukhona emmangweni. 
 
Umtimba 
Bahlolwa bangacoca ngalabalingisi labalandzelako: 
Mswati wesibili. 
Somcuba. 
Fokotsi. 
Ndlela. 
 
Abesakhotseme Sobhuza wekucala, washiya Mswati wesibili asesemncane. 
Njengelisiko leMaswati umntfwana uma asengakakulungeli kuphatsa indlovukati kuba 
ngiyo lebambako. Unina waMswati wesibili Tsandzile kwaba nguye lobambela Mswati 
wesibili. Tsandzile abendze esitsenjini. Letsucolo bekungunina waSomcuba, Fokotsi 
naNdlela. 
 
Tsandzile walibusa lelive laSomhlolo kanye netindvuna taSobhuza wekucala kwaze 
kwafika lapho tintsambo setitsatfwa nguMswati wesibili. Akuzange kwabamnandzi 
emkhatsini waMswati nebanakabo boSomcuba, Ndlela naFokotsi. Mswati wesibili 
akuzange kumphatse kahle loko ngobe yena bekafuna kutsi balibuse bonkhe 
bangabandlululani. 
 
Mswati wesibili kwamphatsa kabi kubandlululana kwabo waze wabita umnakabo 
Somcuba kutsi batewusombulula loluchekeko.  Somcuba akazange afune kuphuma 
neliciniso lekutsi vele abamfuni bona, wenta shengatsi uyamesekela. 

BoSomcuba bebahlanganyela naletinye tive kutsi kuliwe naMswati wesibili kute 
atsatselwe live lalibusako. Mswati wesibili abenenhloli yakhe Sicobolonjwane 
lebeyimtsatsela tindzaba kuto tonkhe letigodzi. Sicobolonjwane wasita kakhulu 
ngalesikhatsi atjela Mswati wesibili kutsi Somcuba, Fokotsi naNdlela bahlangane 
ngaye naSidvwala naMtjekeni bafuna kucumba phasi umbuso wakhe lena 
kaMahamba. Mtjekeni wabulawa basala ebaleni. 
 
Mswati wesibili wabahlasela banakabo, Ndlela naFokotsi babalekela eDumbe. 
Kwashiswa tindlu tabo.  Somcuba watfutsa kucala, emabutfo aMswati amfuna aze 
amtfola.  Wabulawa kwashiswa imiti yakhe. 
 
Siphetfo 
Mswati wazama kubabita bonkhe banakabo kepha bala ngiko nje baphetsa ngekufa 
ngobe Mswati watsi utalilwela live leyise. Imphi bekayihola angesabi lutfo, titsa takhe 
watincoba tonkhe. 

 
 
 
 
 
 
 
 
 
 
 
 
 
 
 
 
[35] 

 
UMBUTO 2:  KWASHA TIKHOTSA – LL Dlamini   
 
2.1 
 
2.2 
 
2.3 

C/NguTsandzile. 
 
D/Ngumsebenti wekuhlasela bantfwabenkhosi. 
 
C/NguMtjekeni 

 (1) 
 
(1) 
 
(1) 

 
2.4 2.4.1 

 
2.4.2 
 
2.4.3 
 
2.4.4 
 
2.4.5 

E/Indvuna yaMpande. 
 
D/Libutfo laMswati. 
 
A/Imbongi yenkhosi. 
 
B/Indlovukati yesive. 
 
C/Inyanga yesive.  (5 x 1) 

 

(5) 
 
2.5 
 
2.6 
 
 
2.7 

NguSandlane. 
 
Liciniso wabulawa Indlavela. Indlavela yabasa umlilo emtsandzeni lapho 
bekubhace Sidvwala. 
 
NguboSomcuba, Fokotsi naNdlela. (Babili kuphela) 

 (1) 
 
 
(2) 
 
(2) 

 
2.8 Kutsalalisa kwenta ngatsi awuboni/kunganaki. 

Mswati wesibili bekenta ngabomu kutsi abindze angakhulumi lutfo ngendzaba 
yebanakabo entela kubanika sikhatsi sekutsi batihlole.  

  
 
(2) 

 
2.9 Lisiko lekuteka bafati labanyenti/lesitsembu. 

Lisiko lencwala. 
Lisiko lekuphatsa kwendlovukati nangabe loyo lekumele atsatse bukhosi 
usasemncane. 
(Naleminye imibono yemukelekile) (Kubili kuphela) 

  
 
 
 
(2) 

2.10 BanakaboMswati wesibili bambangisa bukhosi. 

Tive lekakhelane nato tifuna kumhlasela.  
(Imibono itawehluka) 

  
 
(2) 

 
2.11 Tsandzile uvetwe angumlingisi lonemakhono ebuholi ngobe ukwatile 

kubambela Mswati wesibili ekubuseni ngalesikhatsi asesemncane 
ngelutsandvo. 
(Imibono itawehluka) 

  
 
 
(2) 

 
2.12 Lofundzako ubanemcabango wekutsi Somcuba njengobe abalekele imphi 

wayokwakha kulenye indzawo utawusindza kodvwa ekugcineni sitfola 
emabutfo alandzela umkhondvo aze afike lapho akhe khona ambulala. 
Bekungakalindzeleki kutsi Sidvwala lobekadvukisa bantfwabenkhosi asindze 
ekubulaweni ngemabutfo.  
(Timphendvulo titawehluka)  

  
 
 
 
 
(2) 

 
2.13 Yebo/ngiyavumelana nalesitatimende. Mswati wesibili abebambisene 

netindvuna ekubuseni sive seMaswati. 
Abebambisene nendlovukati yesive Tsandzile lebeyihle imvakashela 
kutewumnika teluleko. 

  
 
 
(3) 

     (Timphendvulo titawehluka) 
 
2.14 Yebo/tiyahambisana. 

Kubusa emakhosi. 
Kuhlaselwa ngemabutfo. 
Kuhanjwa ngetinyawo. 
Tindlu tifulelwe ngetjani. 
Bantfu bafuyile. 
Imphilo yabo yeyeme emasikweni. 
Kuteka sitsembu. 
Kutfunjwa kwebafati nebantfwana netinkhomo.                                       (3) 
(Kubili kwaloku) 

  
 
 
 
 
 
 
 

 
2.15 Bantfwana bemndeni kufanele batsandzane, bangabandlululani. Uma 

umndeni ungabambisani titsa tingena lula. 
Uma ufisela labanye lokubi, awuvami kuphumelela. 
(Kubili kwaloku) (Naleminye imibono yemukelekile) 

  
 
 
(2) 

 
2.16 Ngesikhatsi saMswati wesibili, inkhosi beyibekwa kepha nyalo lotawuphatsa 

uyavotelwa. 
Ngesikhatsi saMswati wesibili, Mswati bekahola imphi kepha nyalo 
Mengameli akasondzeli lapho kunemphi khona. 
Kadzeni timphi betiholwa tindvuna, manje kuhlalwa phasi kuboniswane. 
(Timphendvulo titawehluka) (Kubili kuphela) 

  
 
 
 
(4) 
[35] 

 
SAMBA SIGABA A:  35 

SIGABA B:  UMDLALO   
 
UMBUTO 3:  LAHLOMA LADVUMA – Z Motsa   
 
Singeniso 
Labahlolwako bangenisa indzabambhalo ngekuvumelana nesihloko bese betfula 
badlali labatawucoca ngabo. 
 
Umtimba 
Bahlolwa baveta loko lokwentiwa ngumdlali ngamunye lokudvonsela sive seBatfwa 
etinkingeni. 
 
Ndvukutemphi 
• Ngumuntfu longenandzaba nalomunye, uticabangela yena kuphela. 
• Ufuna kuphumelele tifiso takhe, akakhatsaleli kutsi ngubani lolimalako nakafeza 

tinjongo takhe. 
• Unenhlitiyo lembi. 
• Imisebenti yakhe yenteka enkhwace. 
• Usibheva, loku kwamholela ekufeni. 
 
Tento takhe tikhinyabeta kukhetfwa kwenkhosi lensha esiveni seBatfwa. (Naleminye 
imibono yemukelekile.) 
 
Vusematfwa 
• Utsandza kunatsa tjwala kunekucabanga ngebukhosi. 
• Kudzakwa kwakhe kwenta kutsi kube lula kutfunjwa kwakhe. 
• Kudzakwa kwakhe kwanika Ndvukutemphi litsemba lekutfola bukhosi. 
• Walahlekelwa nguKhetsiwe lebekumele abe yindlovukati yeBatfwa. 

Konkhe loku kwenta kutsi kube lukhuni kutsi Batfwa batikhetsele inkhosi 
lebayitsandzako. 

 
Khetsiwe 
• Liphovela lelikhetselwe kuba yindlovukati yeBatfwa. 
• Khetsiwe ukhombisa kutsandza Vusematfwa kunaNdvukutemphi. Loku kubanga 

kulwa. 
• Khetsiwe wephukelwa ludziwo lokukhomba kutsi sive seBatfwa sitawuba 

setinkingeni. 
• Khetsiwe utsandzana naTsembative lokuphambana nemasiko eBatfwa. 
• Sive seBatfwa sihlangana nenkinga yeNdlovukati ngobe Khetsiwe akhetse 

kuhamba naTsembative. 
 
Imbiba 
• Ivulela emadvodzana ayo kutsi akhankhasele bukhosi. Loku kubanga kulwa. 
• Imbiba inendvodzana ngaphandle (Tsembative) lofike wengeta tinkinga teBatfwa 

ngekutsandzana naKhetsiwe. 
• Imbiba iphambana nemasiko eBatfwa ngekungafuni kubulala Tsembative 

naKhetsiwe. 
• Imbiba yente liphutsa ngekutfola umntfwana ngaphandle – kaNdwandwe. 

  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Siphetfo 
Labahlolwako baveta kutsi tonkhe letento talabalingisi taholela sive seBatfwa 
etinkingeni. 

  
 
[35] 

UMBUTO 4:  LAHLOMA LADVUMA – Z Motsa   
 
Fundza letheksthi lengentasi bese uphendvula imibuto letawulandzela.    
 
4.1 C/Kuselawini laVusematfwa.  (1) 
 
4.2 C/Ndvukutemphi uvela adzelela.  (1) 
 
4.3 A/Vusematfwa utsandza tjwala.  (1) 
 
4.4 B/Kumyekelisa tjwala.  (1) 
 
4.5 B/Ngumlamuli.  (1) 
 
4.6 4.6.1 

 
4.6.2 
 
4.6.3 
 
4.6.4 
 
4.6.5 

E/Umbango webukhosi. 
 
D/Elawini laNdvukutemphi. 
 
A/Lijaha lekuchamuka. 
 
B/Tjwala. 
 
C/Khetsiwe uhamba naTsembative.  (5 x 1) 

 

(5) 
 
4.7 Msa wababe longatsi nguwe lodzinga lusito. Waphela umntfwanababe 

ngemambawu sigcwele umuti sibukile! 
Wena Vusematfwa utsi ungalibusa nje ukhontane nemanti kanje? 
(Kunye kwaloku) 

  
 
 
(1) 

 
4.8 Kubangwa bukhosi.  (1) 
 
4.9 Uyati kutsi akasuye Vusematfwa futsi akasiso silo.  (1) 
 
4.10 Uyindlovukati/Ngumfati wenkhosi.  (1) 
 
4.11 Umntfwana waMadzandza angenta kutsi Ndvukutemphi alahlekelwe bukhosi.  (1) 
 
4.12 Imbiba itfole kutsi Tsembative yindvodzana yayo.  (1) 
 
4.13 Tsembative uchamuka kuleMandzawe/ kaNdwandwe.  (1) 
 
4.14 Lukhona ludvweshu ngobe Ndvukutemphi naVusematfwa bayatsetsa/ 

bayalwa. 
  

(2) 
 
4.15 Yebo. 

Ukhetsiwe kuba yindlovukati/utsandvwa nguTsembative. 
(Timphendvulo titawehluka) 

  
 
(2) 

 
4.16 Tsembative ufuna Khetsiwe. 

Uyati kutsi bukhosi abusibo bakhe. 
(Imibono itawehluka) 

  
 
(2) 

4.17 Yebo kuyahambisana kukhona lapho Khetsiwe akhotsama khona 

ngalesikhatsi akhuluma naVusematfwa kukhombisa inhlonipho. 
Kukhona lapho angena emkhatsini waVusematfwa naNdvukutemphi 
abalamula. Emavi lawakhulumako ahambisana nemyakato. 
(Naleminye imibono yemnyakato lohambisana nenkhulumo yemukelekile) 

  
 
 
 
(2) 

 
4.18 Kuliciniso. 

Bukhosi banikwa Vusematfwa ngobe kutsiwa uphisele labaphasi 
ngekucitseka kwetjwala lobusedziweni. 

  
 
(2) 

 
4.19 Akukenteki. Khetsiwe wakhetsa kuhamba naTsembative.  (2) 
 
4.20 Tetsamelilwati tifundza kutsi: 

Ubohlonipha emasiko njengaKhetsiwe/Khetsiwe uyahlonipha. 
Ubolandzela loko lokutsandvwa inhlitiyo yakho njengaKhetsiwe/Khetsiwe 
ulandzela loko lokutsandvwa inhlitiyo yakhe. 
Ungavumeli kuhlukunyetwa ngumuntfu lomdvuna njengaKhetsiwe/Khetsiwe 
akavumeli kuhlukunyetwa ngumuntfu lomdvuna. 
Ngembi kwekutsatsa tinyatselo, kuhle kubuka buhle nebubi bato. 
(Timphendvulo titawehluka) 

  
 
 
 
 
 
(3) 

 
4.21 Yebo kungadlaleka. Badlali batsatfu kuphela. Indzawo icocekile. 

(Timphendvulo titawehluka) 
  

(3) 
[35] 

SIGABA C:  TINDZABA LETIMFISHANE 
 
UMBUTO 5:  LITSAMBO – EJ Mhlanga 

  

 
Singeniso 
Bafundzi batawuchaza sihloko. 
Bahlolwa bangachaza ngemfundvo lengatfolakala emaveni lahlukene. 
 
Umtimba 

• Bahlolwa bangacoca ngesikolo saseNsimini lesitinte esigodzini saseDundonald. 
• Kungacocwa ngathishela Ndzabatakhe Magongo lonanati ticumbumbulu B.A; 

C.E.D latitfola ngale kweluthaka kuleSwatini. 
• Kutikhukhumeta kwaNdzabatakhe ngalesikhatsi abutwa nguMusa Madvonsela. 
• Kungacocwa ngetimphendvulo letakhobosa imfundvo yaMusa. 
• Kungati ngemfundvo lephakeme lebutwe nguMusa. 
• Kukhobosa imfundvo yaseNingizimu Afrika ngekutsi tsine sifundza Siswati 

lesisifundza kusukela emabangeni laphasi kuya etulu. 
• Kutikhukhumeta kwaNdzabatakhe lokwamenta kutsi aboshwe ekugcineni. 

 
Siphetfo 
Bahlolwa batawusonga indzaba yonkhe; siphetfo saNdzabatake. 
Kuphoceka kwaNdzabatakhe. 

  
 
 
 
 
 
 
 
 
 
 
 
 
 
 
 
 
[35] 

 
UMBUTO 6:  LITSAMBO – EJ Mhlanga   
 
6.1 C/Celiwe ucabanga ngemali lenyenti layitfolile.  (1) 
 
6.2 A/Tigidzi letisikhombisa.  (1) 
 
6.3 C/Tifuna kunyuselwa emaholo.  (1) 
 
6.4 B/Sikotela se-Coke.  (1) 
 
6.5 A/EMalawi  (1) 
 
6.6 6.6.1 

 
6.6.2 
 
6.6.3 
 
6.6.4 
 
6.6.5 

D/Jameson Chipanza. 
 
C/umlumbi welipulazi. 
 
A/kubamba inkunzi. 
 
B/usebenta kamlumbi ekhishini. 
 
E/kutfolakala kwemali lenyenti.  (5 x 1) 

 

(5) 
 
6.7 Wasifaka phasi kwembhede.  (1) 
 
6.8 Cha/Atizange tatfolakala.  (1) 
 
6.9 Licala lekweba imali/Lekubamba inkunzi/Licala lekubulala. 

(Kubili kwaloku) 
  

(2) 



Siswati Lulwimi Lwekucala Lwekwengeta (FAL)/P2 9 DBE/Lweti 2013 
 NSC – Imemorandamu 

Emalungelo agodliwe  Phenya 

 
 
6.10 Bebasaba kutsi Celiwe angatjela emaphoyisa. 

Bebangatfweswa licala lekutjontja imali. 
  

(2) 
 
6.11 Kungumbono ngobe bakhona baseNingizimu Afrika labahola kancane 

nalabakhutsele. 
Bakhona bantfu bekufika labahola imali lenyenti. Kuliciniso ngobe banikati 
bemapulasi labanyenti bacasha bantfu bekuhamba babaholele imali 
lencane. 
 
Liciniso labanye baseNingizimu Afrika bahlala bangasebenti batsi imali 
incane. 
(Timphendvulo titawehluka) 

  
 
 
 
 
 
(2) 

 
6.12 Kuhle kwetsembeka. Celiwe ukhombise kwetsembeka ngekutsi atfole imali 

wangatsatsi lutfo kuyo, wayimikisa kumlumbi nasemaphoyiseni. 
(Timphendvulo titawehluka) 

  
 
(2) 

 
6.13 Yebo siyahambisana. Ingcikitsi yalendzaba itsi kwetsembeka kantsi sihloko 

sitsi imali lengaka, kukhona kuhambisana ngobe Celiwe wakhombisa 
kwetsembeka nobe atfole imali lenyenti kangaka. Naletinye Timphendvulo. 

  
 
(2) 

 
6.14 Celiwe utayiyisaphi lemali lengaka? 

Ngabe umlumbi nemaphoyisa batambonga yini ngekuletsa imali? 
(Timphendvulo titawehluka) 

  
 
(2) 

 
6.15 Akakatsembeki. Jameson utsatsa/ucupha imali ufihlela Celiwe.  (2) 
 
6.16 Bengingayifaka ebhange ngingatjeli muntfu. 

Bengingayiyisa emaphoyiseni. 
Ngingabaleka nayo ngiye nayo kulelinye live. 
(Kunye kwaloku) (Timphendvulo titawehluka) 

  
 
 
(2) 

 
6.17 Yebo, bekufanele kute abalekele kuboshwa. 

(Timphendvulo titawehluka) 
  

(2) 
 
6.18 Cha/Besingakalindzeleki. 

Besingakakulindzeli kutfola kutsi Jameson naye wayintjontja lemali letfolwe 
nguCeliwe lebeyifihlwe phasi kwembhede. 
(Imibono itawehluka) 

  
 
 
(2) 

 
6.19 Cha/angivelani naye. 

Utsetse imali wayipha belumbi kunekutsi aticabangele ayicembule. 
Yebo. 
Bekumele belumbi bamnike lencane kutsi naye akhone kutiphilisa nanobe 
sebahambile. 
(Imibono itawehluka) 

  
 
 
 
 
(3) 
[35] 

SIGABA D:  TINKONDLO 
 
UMBUTO 7:  NCAMUL' EMAVE – SR Mnisi 

  

 
7.1 Ilirikhi.  (1) 
 
7.2 Ayikahleleki kahle/Imigca endzimeni ngayinye ayilingani/Imigca isukela 

kulemine kuya kulesishiyagalolunye. 
(Kunye kwaloku) 

  
 
(1) 

 
7.3 Luchumanosicalo.  (1) 
 
7.4 C/Sifanangwaca.  (1) 
 
7.5 I- 

Imvumelwanosicalo. 
  

(1½) 
 
7.6 Sikhikhikhi sikhutsali semihla ngemihla 

Ngisho lomagadvula sishingishane selucobo 
Ncamul'emave tintsaba tiyamdedela. 
(Kubili kuphela) 

  
 
 
(2) 

 
7.7 7.7.1 Sihabiso. 

Lesinongo siyahambisana nenkondlo. Sonkondlo utsi nobe inhlitiyo 
yakhe ingaba buhlungu kangakanani ngeke imbuyisele Ncamul' 
emave wakhe.(Nalomunye umbono wemukelekile) 

  
 
 
(2) 

 
 7.7.2 Kumuntfutisa. 

Sonkondlo ubita imoto yakhe ngemuntfu lomuhle (simomondiya). 
  

(2) 
 
7.8 Sonkondlo uma abuka Ncamul' emave umbona afana nemuntfu lomuhle.  (2) 
 
7.9 Sonkondlo uyababata/uyagcizelela. 

Sonkondlo ubabata indlela Ncamul' emave sekamuhle ngayo, untjintjile. 
  

(2) 
 
7.10 Umoya wekubongelela/wenjabulo. 

Sonkondlo ubongelela Ncamul' emave wakhe lojabulisa tibukeli uma ajika 
ekhoneni. 
(Naleminye imibono yemukelekile) 

  
 
 
(2) 
[17½] 

 
UMBUTO 8:  NGITAWUPHAPHA – AT Fakudze   
 
8.1 Yent' ungangiboni kahle, 

Yingak' ungangati kahle, 
  

(1) 
 
8.2 B/Isonethi.  (1) 
 
8.3 Emagama awakahleleki kahle/Asukela ku-1 kuya ku-4.  (1) 
 
8.4 Sifaniso.  (1) 

8.5 Ngitakwenta kunye vo, 

Ngitakwenta kudzele tibukeli, 
  

(1) 
 
8.6 Bantfu labanemona/bantfu labafisela labanye lokubi.  (1) 
 
8.7 Sicedzelelamcondvo/i-enjambamenti. 

Umcondvo uphelela emgceni lolandzelako/Akukasetjentiswa luphawu 
ngenhla lokusho kutsi umcondvo uphelela ngentasi.  

  
 
(1½) 

 
8.8 Lomnyama. 

Lemicatsane yetinwele tam' iyakusita. 
  

(2) 
 
8.9 Sonkondlo ucondze kutsi yakhe ingcondvo iphilile, uyakwati kuticabangela. 

Bantfu bangamtsatsi ngatsi akaphelelanga engcondvweni usangene. 
  

(2) 
 
8.10 Lenkondlo ikhuluma ngemuntfu lobukelwa phasi ngulabanye.  

Sonkondlo utsi bantfu bangamehluleli ngenca yebuve bakhe ngobe 
utawutfutfuka naye kudzele labo bebambukela phasi. 
(Timphendvulo titawehluka) 

  
 
 
(2) 

 
8.11 Sonkondlo uphumelele kusebentisa sinongo sekwentasasilwane ngobe 

utsetse luphawu lwenyoni walunika umuntfu. Kuphapha loku kusonkondlo 
kusho kutfutfuka/kundlondlobala ngemphilo. 

  
 
(2) 

 
8.12 Ummango ungabobandlululana ngekwelibala, akubanjiswane kute kubekhona 

imphumelelo emmangweni. 
Bantfu labadzinga lusito, abasitwe ngobe sonkhe sitidalwa taNkulunkulu. 
(Timphendvulo titawehluka) 

  
 
 
(2) 
[17½] 

 
UMBUTO 9:  MNUKUBETI WEMVELO – AT Fakude   
 
9.1 Luchumanosicalo.  (1) 
 
9.2 D/Sifanisongco.  (1) 
 
9.3 Sidvonsamoya/isuzura/imphindza.  (1) 
 
9.4 Sifanankhamisa.  (1) 
 
9.5 Imvelo: umhlaba/emanti/umoya. 

(Kunye kwaloku) 
  

(1½) 
 
9.6 Tinsuku takho setibaliwe, 

Sekwanele Mhlukubeti ndzini. 
Salusukhawula ngekushesha. 
Kantsi yini ngawe mnukubeti? 
Sekwanele mnumzane cola. (Kubili kwaloku) 

  
 
 
 
(2) 

9.7 Umoya wekukhatsateka/wekukhatsala/webuhlungu ngobe sonkondlo abona 

imvelo imoshakala ngenca yetibi letentiwa ngabomu, intfuntfu lengcolisa 
umoya ngabomu. 
(Naleminye imibono yemukelekile) 

  
 
 
(2) 

 
9.8 Sonkondlo ucondze kusecwayisa kutsi ligwayi alinamphilo. 

Umuntfu lobhemako uncamula imphilo yakhe ngobe emaphaphu ayatsintseka 
angenwe tifo letahlukahlukene. 
Bantfu labahogela ligwayi ngetimphumulo liyabalimata, bagule, bafe.  
(Kubili kuphela) 

  
 
 
 
(2) 

 
9.9 Mnukubeti uveta sitfombe semuntfu lohlukubeta/longcolisa imvelo. 

Kuveta umuntfu longayinaki indzawo yangakubo, lolidlabha/longcolisako. 
  

(2) 
 
9.10 Sicedzelelamcondvo/i-enjambamenti. 

Inkhulumo/umcondvo uphelela emgceni lolandzelako. 
  

(2) 
 
9.11 Umphakatsi awunakekele imvelo ngobe iligugu. 

Bantfu abacoce tibi batibeke endzaweni lefanele kumbe tishiswe. 
Timoto letibhunyako atilungiswe. 
(Timphendvulo titawehluka) 

  
 
 
(2) 
[17½] 

 
UMBUTO 10:  INTFUTFWANE – MJ Thwala    
 
10.1 B/Imphindvwa.  (1) 
 
10.2 Leyati kutsi kunebusika nelihlobo/  

Nekutsi kunelikwindla nentfwasahlobo. 
  

(1) 
 
10.3 Lokuhle kulandzele lokubi 

Nalokubi kulandzele lokuhle, 
(Kunye kwaloku) 

  
 
(1) 

 
10.4 Kumuntfutisa.  (1) 
 
10.5 Imvumelwanosicalo/Luchumanomkhatsini.  (1) 
 
10.6 Inemigca lemine endzimeni ngayinye/Imigca ihlelekile. 

Inemagama lasuka kula-2 kuya kula-4/emagama awakahleleki. 
  

(1½) 
 
10.7 Sonkondlo uyibhekise kubantfu labavilaphako. 

Uyibhekise kubantfu labafise kuphumelela kepha umndlandla abanawo kahle 
badzinga kukhutsatwa/ kubantfu labangaphumuli.  
(Naleminye imibono yemukelekile) 

  
 
 
(2) 

 
10.8 Inkondlo ikhuluma ngentfutfwane lehlakaniphile leyati kutibekela kudla ehlobo 

kute ingahlupheki ebusika. 
Sonkondlo ucela kuklonyeliswa ngenkhutsalo yentfutfwane. 
(Timphenfvulo titawehluka) 

  
 
 
(2) 

10.9 Intfutfwane ayikafundzi, ayinaliwashi kepha iyakhona kuhlukanisa tikhatsi 

temnyaka. 
Intfutfwane yati kutsi kuphilwa njani emhlabeni, itilungiselele ingakatjelwa 
ngumuntfu. 
(Timphendvulo titawehluka) 

  
 
 
 
(2) 

 
10.10 Umoya wekulangatelela/wekukhutsata, uyasikhutsata kutsi sitati tikhatsi 

temnyaka kute sikwati kutilungiselela. 
Sonkondlo ulangatelela kufana nentfutfwane ngobe iyakwati kucabanga 
ngelikusasa layo. 
(Timphendvulo titawehluka) 

  
 
 
 
(2) 

 
10.11 Bantfu bangafundza ngekulungiselela likusasa labo sikhatsi sisekhona. 

Buvila abukhokheli, umuntfu lovilaphako akaphumeleli emphilweni. 
Bantfu bangafundza kusebentisa ingcondvo yabo kute balungiselele tikhatsi 
letimatima. 
(Timphendvulo titawehluka) 

  
 
 
 
(3) 
[17½] 

 
SAMBA SIGABA D: 

SAMBA SISONKHE: 
 35 

70 

